
igandea iritzia/17 

zelatan 
«L'abcés basque» 

Giza-Eskubideen aldeko defenda-
tzaile gaitza dugu Denis Langlois. Bo-
rroka nekagaitz hori dela bide, hain 
zuzen, aurtengo Giza-Eskubideen Saria 
jaso du berriki. 

Hots, joan den Abenduaren 6an be-
rriro mintzatu da ausarki «Le Monde» 
egunkari ospetsuan (ikus «L'abcés 
basque» artikulua, 2. orrialdean). 

Giza —eta herri— eskubideen erres-
petaraztea helburu nagusitzat omen 
duten pertsonek eta instituzioek ez 
—jakinarena eta ez— entzunarena 
egiten duten honetan! Autodetermina-
zioaren eskubide sakratua azpimarratu 
eta gogorazi behareran, honen zapal-
keta nabarmena, askok, gehiegik, («de-
mokrazia»ren izenean gainera), onar-
tzen dutenean; herri honen txikizioak 
bazterrak sobera harrotzen ez ditue-
nean, miraria dirudi Denis Langlois-en 
ahotsak egia argi-eta-garbi Paristik be-
retik aldarrikatzeak. 

«Mendetarako gelditurik jotzen ge-
nuen Ekialdea» —dio Langloisek— 
«goitik behera uzkaili da zenbait egu-
netan; eta haro berrien esperantza piztu 
han eta hemen». 

Mendebalde «demokratiko» honetan, 
berriz, eta «frantses-espainiar muga in-
guruan bereziki», denak dirau geldi eta 
tinko. Hiru miloi euskaldunen bizi-na-
hiari Madrilek uko eginik, negarrak, 
sofrikarioak, heriotzak, hor daude beti, 
eguneroko sari hits gisa. 

«Ez dut nik hiltazileekin sekula ezer 
eztabaidatuko» entzuten da berriro. 
Hots, dio Langloisek —«Kondairaren 
zabortegian aurkitzen da maiz esaldi 
zozo hori... Garaia da, aitzitik, Euskal 
Herriko bakearen aldeko Elkarketa In-
ternazionala luzagabe ireki dadin... ge-
rrateen eta partiketa ondorio hutsa 
diren mugen ikutu-ezina, betirako 
ahantziz». 

«Madarikazioari amaiera emateko, 
borondate oneko gizon batzu elkarrekin 
esertzea besterik ez da behar». «Nork 
pentsa dezake lipar batez ere —galde-
tzen du Langloisek— Gernikako he-
rriak bakea besterik bilatzen duenik?». 

Egun eta aste larri hauetan, itxuraz 
argi-izpirik ezean murgildurik gaude-
larik, esperantza sortzen dute Lan-
gloisen kastako gizonek. Biba zu! Adi-
tuko al zaituzte bederen! 

